
                                                                        Հավելված  
     ՀՀ կառավարության 2012 թվականի 

                հոկտեմբերի 4-ի N 1262  -Ն որոշման 
 

            <<Հավելված N 5 
                                                                                      ՀՀ կառավարության 2008 թվականի 

                     հունվարի 10-ի N 113 -Ն որոշման 
 
 
 
 

ԱՐՀԵՍՏԱԿԱՆ ԱՆՀԱՐԹՈՒԹՅՈՒՆՆԵՐԻՆ ՆԵՐԿԱՅԱՑՎՈՂ 
ՊԱՀԱՆՋՆԵՐԸ ԵՎ ԴՐԱՆՑ ԿԻՐԱՌՄԱՆ ԿԱՆՈՆՆԵՐԸ 

 
 

I. ԸՆԴՀԱՆՈՒՐ ԴՐՈՒՅԹՆԵՐ 
 

1. Սույն կանոններով կարգավորվում են Հայաստանի Հանրապետության ավտոմո-

բիլային ճանապարհներին, բնակավայրերի փողոցներում (այսուհետ` ճանապարհներ) 

տրանսպորտային միջոցների երթևեկության արագության հարկադիր սահմանափակման 

նպատակով արհեստական անհարթությունների տեխնիկական պահանջների, դրանց նկատ-

մամբ հսկողության, կիրառման և ճանապարհային երթևեկության կազմակերպման այլ միջոց-

ներով դրանք կահավորելու կանոնների (այսուհետ` կանոններ) իրականացման հետ կապված 

հարաբերությունները: 

2. Սույն կանոնների պահանջների կատարումը պարտադիր է Հայաստանի Հանրա-

պետության ճանապարհներին` ճանապարհային երթևեկության կազմակերպման մասով 

նախագծերի մշակման, ճանապարհների նորոգման, վերականգնողական աշխատանքների 

ժամանակ: 

3. Սույն կանոնների գործողությունը տարածվում է Հայաստանի Հանրապետության 

ընդհանուր օգտագործման պետական և ոչ պետական ճանապարհների վրա: 

4. Սույն կանոններում կիրառվում են հետևյալ հասկացությունները` 

1) արհեստական անհարթություն (ԱԱ)̀  ճանապարհային երթևեկության կազմա-

կերպման տեխնիկական միջոց,  ճանապարհի երթևեկելի մասի վրա հատուկ թմբաձև կառույց` 

տրանսպորտային միջոցների երթևեկության արագությունը հարկադրաբար սահմանա-

փակելու համար և տեղակայվում է ճանապարհի առանցքին ուղղահայաց. 

2) ԱԱ կատար  ̀ գիծ, որը հատակագծում ուղղահայաց է ճանապարհի առանցքին և 

երթևեկելի մասի վրա միացնում է ԱԱ առավել բարձր կետերը. 

3) ԱԱ բարձրություն` ճանապարհի առանցքի վրա` երթևեկելի մասի մակերևույթից 

մինչև ԱԱ կատարն ամենակարճ հեռավորությունն է. 

4) ԱԱ երկայնական պրոֆիլ̀  կտրվածք, որն առաջանում է ճանապարհի երթևեկելի 

մասին ուղղահայաց, ԱԱ կատարով անցնող  ̀ուղղաձիգ հարթությամբ հատումից. 

5) ԱԱ ընդլայնական պրոֆիլ̀  կտրվածք, որն առաջանում է ճանապարհի առանցքով 

անցնող  ̀ԱԱ ուղղաձիգ հարթությամբ հատումից: 

5. Ընդհանուր օգտագործման պետական և ոչ պետական ճանապարհներին և դրանց 

առանձին տեղամասերում ԱԱ տեղադրումը, սպասարկումն ու պահպանումն իրականացնում 

են <<Գնումների մասին>> Հայաստանի Հանրապետության օրենքի համաձայն ընտրված 

կապալառու կազմակերպությունները: 

6. Ճանապարհների և դրանց առանձին տեղամասերում ընտրված կազմա-

կերպությունների կողմից ԱԱ տեղակայումն իրականացվում է համապատասխանաբար` 

Հայաստանի Հանրապետության կառավարության կողմից լիազորված պետական 

կառավարման մարմնի և համայնքի պատվիրակված նախագծի համաձայն ու ժամկետներում, 

ճանապարհային ոստիկանության հետ համաձայնեցնելուց հետո: 

II. ԱՐՀԵՍՏԱԿԱՆ ԱՆՀԱՐԹՈՒԹՅՈՒՆՆԵՐԻ  ՏԵՂԱԿԱՅՄԱՆ ԿԱՆՈՆՆԵՐԻՆ 
ՆԵՐԿԱՅԱՑՎՈՂ  ՏԵԽՆԻԿԱԿԱՆ ՊԱՀԱՆՋՆԵՐԸ 

 

 

7. ԱԱ տեղակայվում են ճանապարհների առանձին հատվածներում տրանսպորտային 

միջոցների երթևեկության թույլատրելի առավելագույն արագությունը մինչև 40 կմ/ժ և պակաս 

արագությամբ հարկադիր նվազեցումն ապահովելու համար: 

8. Պատրաստման տեխնոլոգիայի հետ կապված ԱԱ լինում են միաձույլ և հավաքովի-

քանդովի: 

9. ԱԱ երկարությունը չպետք է պակաս լինի երթևեկելի մասի լայնությունից: Թույլա-

տրելի շեղումները ճանապարհի երկու կողմերում չպետք է ավելի լինեն 0,2 մ-ից: 

10. ԱԱ տեղակայելու համար ճանապարհի տվյալ հատվածում պետք է ապահովել 

երթևեկելի մասից ջրահեռացումը: 

11. ԱԱ-ով ճանապարհների հատվածները վարորդներին տեղեկացնելու համար դրանք 

պետք է կահավորել ճանապարհային երթևեկության կազմակերպման այլ տեխնիկական 

միջոցներով (ճանապարհային  նշաններ, գծանշում): 

 

 

III. ԱՐՀԵՍՏԱԿԱՆ ԱՆՀԱՐԹՈՒԹՅՈՒՆՆԵՐԻ ՄԻԱՁՈՒՅԼ ԿԱՌՈՒՑՎԱԾՔՆԵՐԻ 
ՆԿԱՏՄԱՄԲ ՆԵՐԿԱՅԱՑՎՈՂ ՊԱՀԱՆՋՆԵՐԸ 

 

 

12. ԱԱ միաձույլ կառուցվածքները պետք է պատրաստվեն ասֆալտբետոնից: 

Ընդլայնական պրոֆիլի հետ կապված ԱԱ լինում են երկու տիպերի` 

1) ալիքաձև (նկար 1-ի ա (կցվում է). 

2) սեղանաձև (նկար 1-ի բ (կցվում է): 

 13. ԱԱ երկայնական պրոֆիլի տիպը ընտրվում է հաշվի առնելով դրա մոտ  ̀վայրէջքի 

վրա, ճանապարհի վերին կողմում անձրևընկալիչ ջրհորների առկայությունը, և կախված, 

երթևեկելի մասում ջրի ընդլայնական հոսքի ուղղությունից: 

14. Տարբերվում են տիպերի հետևյալ դեպքերը` 

1)  I - երթևեկելի մասի երկկողմանի ընդլայնական թեքության և վայրէջքի վրա ԱԱ մոտ, 

ճանապարհի վերին կողմում անձրևընկալիչ ջրհորների բացակայության դեպքում (նկար 2-ի ա 

(կցվում է). 

2) II - երթևեկելի մասի երկկողմանի ընդլայնական թեքության և վայրէջքի վրա 

ԱԱ մոտ, ճանապարհի վերին կողմում անձրևընկալիչ ջրհորների առկայության դեպքում 

(նկար 2-ի բ(կցվում է). 

3) III - երթևեկելի մասի միակողմանի ընդլայնական թեքության և վայրէջքի վրա ԱԱ 

մոտ, ճանապարհի վերին կողմի ներքևի վաքում անձրևընկալիչ ջրհորի բացակայության 

դեպքում (նկար 2-ի գ (կցվում է). 

4) IV - երթևեկելի մասի միակողմանի ընդլայնական թեքության և վայրէջքի վրա ԱԱ 

մոտ, ճանապարհի վերին կողմի ներքևի վաքում անձրևընկալիչ ջրհորի առկայության դեպքում 

(նկար 2-ի դ (կցվում է):                                     

15. ԱԱ պարամետրերը պետք է ընդունել̀  ելնելով ճանապարհի հատվածում` ճանա-

պարհային նշանի վրա նշված երթևեկության թույլատրելի առավելագույն արագությունից` 

համաձայն N 1 աղյուսակի: 

16. Ոչ ռելսային ընդհանուր օգտագործման տրանսպորտային միջոցների երթևեկության 

համար նախատեսված ճանապարհներին ԱԱ պարամետրերը պետք է ընդունել̀  համաձայն N 

2 աղյուսակի: 

IV. ԱՐՀԵՍՏԱԿԱՆ ԱՆՀԱՐԹՈՒԹՅՈՒՆՆԵՐԻ ՀԱՎԱՔՈՎԻ-ՔԱՆԴՈՎԻ 
ԿԱՌՈՒՑՎԱԾՔՆԵՐԻ ՆԿԱՏՄԱՄԲ ՆԵՐԿԱՅԱՑՎՈՂ ՊԱՀԱՆՋՆԵՐԸ 

 

 

17. ԱԱ հավաքովի-քանդովի կառուցվածքը կազմված է միատիպ, երկրաչափորեն 

համատեղելի, հիմնական և եզրային տարրերից: 

18. Հիմնական և եզրային տարրերը կազմված են մեկ (նկար 3-ի ա (կցվում է) կամ մի 

քանի մասերից (նկար 3-ի բ (կցվում է), որոնք մեկը մյուսի նկատմամբ երկրաչափորեն 

համատեղելի են և ճանապարհի ծածկի հետ պետք է ունենան ամրացման անցքեր: 

19. Կառուցվածքում պետք է նախատեսել ճանապարհի վրա մոնտաժի և 

ապամոնտաժման, ինչպես նաև դրա առանձին տարրերի և մասերի փոխման հնարա-

վորություն` օգտագործելով հատուկ գործիքներ: 

20. ԱԱ տարրերի չափերը պետք է ընդունել̀  կախված երթևեկության առավելագույն 

թույլատրելի արագության պահանջվող մեծությունից` համաձայն N 3 աղյուսակի: 

21. ԱԱ յուրաքանչյուր տարր պետք է պատրաստված լինի միաշերտ կամ երկշերտ 

կառուցվածքի տեսքով: 

22. ԱԱ մակերևույթի կառչման գործակիցը չպետք է պակաս լինի ճանապարհի ծածկի 

կառչման 0,75 գործակցից: 

23. Ճկուն նյութից պատրաստված ԱԱ ամրությունը, եզրից ոչ պակաս 50 մմ-ի վրա` 

չափված աշխատանքային մակերևույթի ոչ պակաս հինգ կետերում, պետք է լինի 55-ից մինչև 

80 պայմանական միավոր: 

24. Օրվա մութ ժամերին ԱԱ տեսանելիությունն ապահովելու նպատակով, դրա 

մակերևույթը պետք է նշել լուսաանդրադարձիչ տարրերով, որոնք ուղղված պետք է լինեն  

տրանսպորտային միջոցների երթևեկությանը: Լուսաանդրադարձիչ տարրերի մակերեսը 

պետք է լինի ոչ պակաս, քան ԱԱ ընդհանուր մակերեսի 15 տոկոսը: 

25. Լուսաանդրադարձիչ տարրերը կատարվում են պոլիմերային ժապավենից կամ այլ 

նյութերից: Նման տարրերի պայծառության գործակցի և լուսաանդրադարձման գործակցի 

նշանակությունները պետք է համապատասխանեն Հայաստանի Հանրապետության  կառա-

վարության 2008 թվականի հունվարի 10-ի <<Ճանապարհային գծանշմանը ներկայացվող 

պահանջները, դրա կիրառման կանոնները, ճանապարհային ցանկապատներին ներկա-

յացվող պահանջները, դրանց կիրառման և տեղակայման կանոնները և ուղղորդ սարքվածք-

ներին ներկայացվող պահանջները, դրանց կիրառման և տեղակայման կանոնները հաստա-

տելու մասին>> N 113-Ն որոշման N 1 հավելվածի պահանջներին` առաջին կարգի ճանապարհ-

ների և անդադար երթևեկությամբ մայրուղային փողոցների համար: Լուսաանդրադարձիչ 

տարրերի քայքայման կամ ապաշերտավորման, ինչպես նաև շահագործման ընթացքում 

դրանց լուսաանդրադարձնող բնութագրերի նվազեցման դեպքում լուսաանդրադարձիչ 

տարրերը պետք է փոխվեն նորով: 

26. Արգելվում է ԱԱ շահագործել առանձին տարրերի բացակայությամբ և դուրս ցցված 

կամ ամրացման բաց տարրերով: ԱԱ ամբողջականության խախտման հիմք հանդիսացող 

ամրացման մեկ կամ մի քանի տարրերի կորուստները ճանապարհի ծածկի վրա չպետք է 

դողերի վնասվածքի պատճառ դառնան: 

27. ԱԱ ապամոնտաժման հետ միաժամանակ ճանապարհի ծածկի վրա ամրացման 

տարրերը պետք է հեռացվեն, առաջացած անցքերը լցափակվեն, իսկ նախազգուշացնող 

ճանապարհային նշանները և գծանշումը վերացվեն: 

28. ԱԱ լրակազմի մեջ պետք է ընդգրկվեն` 

1) հիմնական և եզրային տարրերը. 

2) ամրացման տարրերը. 

3) արտադրանքի անձնագիրը. 

4) մոնտաժման հրահանգը: 

V.  ԱՐՀԵՍՏԱԿԱՆ ԱՆՀԱՐԹՈՒԹՅՈՒՆՆԵՐԻ ՀՍԿՈՂՈՒԹՅՈՒՆԸ 
 

 

29. ԱԱ տեխնիկական վիճակը վերահսկվում է դիտարկմամբ: 

30. Հավաքովի-քանդովի ԱԱ կառուցվածքի զննության ժամանակ ստուգվում են բոլոր 

տարրերի առկայությունը, դրանց վիճակը և ճանապարհի ծածկին նստեցման խտությունը: 

31. ԱԱ միաձույլ կառուցվածքի զննության ժամանակ ստուգվում է կորացման, փոսերի, 

այլ վնասվածքների բացակայությունը: ԱԱ որևէ արատ հայտնաբերելու դեպքում, դրանց 

վերացման ժամկետը չպետք է գերազանցի 3 օրը: 

 

VI. ԱՐՀԵՍՏԱԿԱՆ ԱՆՀԱՐԹՈՒԹՅՈՒՆՆԵՐԻ ԿԻՐԱՌՄԱՆ ԿԱՆՈՆՆԵՐԸ 
 

 

32. ԱԱ տեղակայվում են ասֆալտբետոնյա և ցեմենտբետոնյա ծածկ ունեցող ճանա-

պարհների տեղամասերում՝ արհեստական լուսավորության առկայությամբ:  

33. ԱԱ տեղակայվում են ճանապարհների որոշակի տեղամասերում` վթարայնության 

պատճառների վերլուծության հիման վրա` հաշվի առնելով երթևեկության կազմը, ինտենսի-

վությունը և ճանապարհային պայմանները: 

34. ԱԱ տեղակայվում են` 

1) մանկական և պատանեկան ուսումնադաստիարակչական հաստատություններից, 

մանկական հրապարակներից, զանգվածային հանգստի տեղերից, մարզադաշտերից, կայա-

րաններից, խոշոր առևտրի և հետիոտների առավել կուտակման այլ օբյեկտներից առաջ, 

տրանսպորտային-հետիոտնային և հետիոտնային-տրանսպորտային տեղական նշանակու-

թյան մայրուղային փողոցներում. 

2) ճանապարհների այն վտանգավոր տեղամասերից առաջ, որտեղ երթևեկության 

արագությունը սահմանափակված է մինչև 40 կմ/ժ  ̀ 3.24 <<Առավելագույն արագության 

սահմանափակում>> կամ 5.31 <<Առավելագույն արագության սահմանափակումով գոտի>> 

ճանապարհային նշաններով. 

3) դեպի 5.21 <<Բնակելի գոտի>> նշանով նշված տարածքի մուտքից առաջ. 

4) անբավարար տեսանելիությամբ կարգավորվող խաչմերուկներից առաջ, դեպի ուր 

տրանսպորտային միջոցները մոտենում են հատող ճանապարհներից, 2.5 <<Երթևեկությունն 

առանց կանգառի արգելվում է>> ճանապարհային նշանից 30-50 մ հեռավորության վրա. 

5) ճանապարհատրանսպորտային պատահարների կուտակման վայրեր հանդիսացող 

ճանապարհների տեղամասերից 10-15 մ առաջ. 

6) մանկական և պատանեկան ուսումնադաստիարակչական հաստատությունների 

մոտ  ̀ չկարգավորվող հետիոտնային անցումներից, մանկական հրապարակներից, զանգ-

վածային հանգստի տեղերից, մետրոյի կայարաններից 10-15 մ առաջ. 

7) 1.23 <<Երեխաներ>> ճանապարհային նշանի ազդման գոտում  ̀իրար հաջորդող 50 մ 

հեռավորության վրա: 

35. ԱԱ արգելվում է տեղակայել հետևյալ դեպքերում` 

1) միջպետական և հանրապետական նշանակության ճանապարհներին. 

2) ընդհանուր օգտագործման տրանսպորտի կանգառի հարթակներում կամ դրանց 

հարակից երթևեկության գոտիներում և երթևեկելի մասի թափառքի լայնացումներում. 

3) կամուրջների, ուղեկամուրջների, էստակադների վրա, տրանսպորտային թունել-

ներում և կամուրջների տակ  ̀անցումներում. 

4) երկաթուղային գծանցներից 100 մ-ից մոտ հեռավորության վրա. 

5) քաղաքներում արագընթաց երթևեկությամբ մայրուղային ճանապարհներին և 

ընդհանուր օգտագործման տրանսպորտային միջոցների երթևեկությամբ քաղաքային նշանա-

կության մայրուղային փողոցներում. 

6) հիվանդանոցների, շտապ բժշկական օգնության կայանների, հակահրդեհային 

կայանների, ավտոբուսային և տրոլեյբուսային կայանների, ավտոհավաքատեղերի և 

վթարային ծառայության ավտոմոբիլների հավաքատեղերի, ինչպես նաև հատուկ այլ 

տրանսպորտայինմիջոցների կուտակման վայրերի մուտքերից առաջ. 

7) ստորգետնյա ենթակառուցվածքների դիտահորերի վրա: 

36. Թույլատրվում է սեղանաձև պրոֆիլով ԱԱ միաձույլ կառուցվածքի համատեղումը 

չկարգավորվող հետիոտնային անցումների հետ  ̀ քաղաքների բնակելի թաղամասերի 

փողոցներում մանկական և պատանեկան ուսումնադաստիարակչական հաստատու-

թյուններին, մանկական հրապարակներին մոտ` ապահովելով հետիոտների անցումը 4 մ-ից ոչ 

պակաս լայնությամբ ԱԱ կենտրոնական հորիզոնական հարթակով` ցանկապատների 

օգնությամբ սահմանափակելով հետիոտների երթևեկությունը բարձրացված հետիոտնային 

անցման թեք տեղամասով: 

37. Եզրաքարի երկարությամբ տեղակայված միաձույլ ԱԱ (նկար 2  ա,գ) բարձրության 

նվազեցումը մինչև վաքի զրոյական մակարդակը, բարձրացված հետիոտնային անցումների 

վրա ընդունվում է 1:6 թեքությամբ և մնացած դեպքերում  ̀1:4 թեքությամբ: 

38. Ջրահեռացումը միաձույլ ԱԱ մոտ թույլատրվում է առանց դրա բարձրությունը (նկար 

2 բ,դ) նվազեցնելու անձրևընկալիչ հորերի առկայության դեպքում, որոնք կառուցված են ԱԱ 

մոտ փողոցի երկու կողմերում (վաքի 0,5%-ից պակաս երկայնական թեքության դեպքում) կամ 

փողոցի մեկ (վերին) կողմում (0,3% և ավելի երկայնական թեքության դեպքում): 

39. ԱԱ տեղակայվում են ճանապարհի մակերևույթի տեսանելիության հեռավորության 

ապահովմամբ ճանապարհների տեղամասերում  ̀առավելագույնս մոտեցնելով արհեստական 

լուսավորության գոյություն ունեցող կայմերին, իսկ անհրաժեշտության դեպքում` ԱԱ մոտ 

արտաքին լուսավորության նոր սյուներ տեղակայելով: Նման տեղամասերում երթևեկելի մասի 

լուսավորության մակարդակը 10 լք-ից պակաս չպետք է լինի: 

40. Երթևեկության առավելագույն թույլատրելի արագության հարկադիր սահմա-

նափակմամբ ճանապարհի տեղամասի երկարությունը չպետք է մեծ լինի N 4 աղյուսակում 

նշված նշանակությունից, իսկ ճանապարհի նման տեղամասում ԱԱ ընդհանուր թիվը պետք է 

5-ից ավելի լինի: 

 

 

VII. ԱՐՀԵՍՏԱԿԱՆ ԱՆՀԱՐԹՈՒԹՅԱՄԲ ՃԱՆԱՊԱՐՀՆԵՐԻ ՏԵՂԱՄԱՍԵՐՈՒՄ 
ՃԱՆԱՊԱՐՀԱՅԻՆ ԵՐԹԵՎԵԿՈՒԹՅԱՆ ԿԱԶՄԱԿԵՐՊՄԱՆ ԱՅԼ ՏԵԽՆԻԿԱԿԱՆ 

ՄԻՋՈՑՆԵՐՈՎ ԿԱՀԱՎՈՐՈՒՄԸ 
 

 

41. ԱԱ տեղակայված ճանապարհների տեղամասերը պետք է կահավորվեն ճանա-

պարհային նշաններով և ճանապարհային գծանշմամբ: 

42. ԱԱ-ից առաջ, դրա կամ գծանշման սահմանին մոտ պետք է տեղակայել 1.17 

<<Արհեստական անհարթություն>> և 5.20 <<Արհեստական անհարթություն>> ճանապար-

հային նշաններ: 

43. Իրար հաջորդաբար տեղակայված մի քանի ԱԱ-երի մասին վարորդներին նախա-

զգուշացումն իրականացվում է 8.2.1 <<Ազդման գոտի>> վահանակի կիրառմամբ, որը 

տեղակայվում է 1.17 <<Արհեստական անհարթություն>> ճանապարհային նշանի հետ 

համատեղ: 

44. Եթե ճանապարհի տեղամասում ԱԱ չափերն ընտրված են երթևեկության առավելա-

գույն թույլատրելի արագության համար, որը ճանապարհի նախորդ տեղամասի երթևեկության 

արագությունից տարբերվում է 20 կմ/ժ-ով և ավելի, կիրառվում է արագության աստիճանական 

սահմանափակումը  ̀հաջորդաբար տեղակայելով 3.24 <<Առավելագույն երթևեկության սահմա-

նափակում>> նշաններ: 

45. Տարբեր կառուցվածքի ԱԱ կիրառելու դեպքում ճանապարհի ծածկի և եզրաքարի 

վրա գծանշման գծերը կատարվում են նկարի 4-ին (կցվում է) համապատասխան: Անհրա-

ժեշտության դեպքում ԱԱ հետ համատեղվող բարձրացված հետիոտնային անցման սարք-

վածքները պետք է նշվեն նկար 5-ին (կցվում է) համապատասխան գծանշմամբ: 

 

 

Նկար 1. Արհեստական անհարթությունների ընդլայնական պրոֆիլներ 
 

 
ա- ալիքաձև ԱԱ 

 

 
բ – սեղանաձև ԱԱ 

 

 

 

 

 

Նկար 2. Արհեստական անհարթությունների երկայնական պրոֆիլներ 
 

 
 

ա – տիպ I 

բ – տիպ II 

 

 
գ – տիպ  III 

 

 
դ – տիպ IV 

 

 

Նկար3. Հավաքովի-քանդովի արհեստական անհարթությունների կառուցվածք 
 
 

 
 

ա - հիմնական և եզրային տարրերի մեկ մասից ԱԱ 

բ - հիմնական և եզրային տարրերի երկու մասից ԱԱ 

 

 

 

Նկար 4. Արհեստական անհարթություններ տեղադրելիս 1.25 և 2.7 գծանշումների 
 կատարման օրինակ 

 

 
                                                ա - միաձույլ կառուցվածք 

բ - հավաքովի-քանդովի կառուցվածք 

 

 

 

 

 

Նկար 5. Արհեստական անհարթությունների հետ համատեղվող բարձրացված 
հետիոտնային անցման դեպքում 1.25 և 2.7 գծանշումների կատարման օրինակ 

Աղյուսակ  N 1 
(չափերը` մետրերով) 

Նշանի վրա 
նշված 
երթևեկության 
առավելագույն 
թույլատրելի 
արագությունը, 
կմ/ժ 

Ալիքաձև պրոֆիլ Կորային մակերևույթի շառավիղը 
երկարությունը 

L 
 

 

կատարի 
առավելագույն 
բարձրությունը 

H 
 

 

կորային 
մակերևույթի 
շառավիղը 

R 
 
 

երկարությունը կատարի 
առավելա- 

գույն 
բարձրու- 

թյունը 
H 
 
 

 

հորիզոնական 
հարթակի 

Lհ 
 
 
 
 

թեք հատվածի 
Lթ 

 
 
 

20 3,0-3,5-ը 
ներառյալ 

0,07 11-15-ը 
ներառյալ 

2,0-2,5-ը 
ներառյալ 

1,0-1,15-ը 
ներառյալ 

0,07 

30 4,0-4,5-ը 
ներառյալ 

0,07 20-25-ը 
ներառյալ 

3,0-5,0-ը 
ներառյալ 

1,0-1,40-ը 
ներառյալ 

0,07 

40 6,25-6,75-ը 
ներառյալ 

0,07 48-57-ը 
ներառյալ 

3,0-5,0-ը 
ներառյալ 

1,75-2,25-ը 
ներառյալ 

0,07 

 
 

 
 
 
 
Աղյուսակ N 2 

(չափերը` մետրերով) 
Նշանի վրա 
նշված 
երթևեկության 
առավելագույն 
թույլատրելի 
արագությունը, 
կմ/ժ 

Ալիքաձև պրոֆիլ Կորային մակերևույթի շառավիղը 
երկարությունը 

L 
 

 

կատարի 
առավելագույն 
բարձրությունը 

H 
 

 

կորային 
մակերևույթի 
շառավիղը 

R 
 
 

երկարությունը կատարի 
առավելա- 

գույն 
բարձրու- 

թյունը 
H 
 
 

հորիզոնական 
հարթակի 

Lհ 
 
 
 
 

հորիզոնական 
հարթակի 

Lհ 
 
 
 
 

20 5,0-5,5-ը 
ներառյալ 

0,07 31-38-ը 
ներառյալ 

2,0-2,5-ը 
ներառյալ 

1,5-2.0-ը 
ներառյալ 

0,07 

30 8,0-8,5-ը    
 ներառյալ 

0,07 80-90-ը 
ներառյալ 

3,0-5.0-ը 
ներառյալ 

2,0-2,5-ը 
ներառյալ 

0,07 

40 12-12,5-ը   
 ներառյալ 

0,07 180-195-ը 
ներառյալ 

3,0-5.0-ը 
ներառյալ 

4,0-4,5-ը 
ներառյալ 

0,07 

Աղյուսակ N 3 
(չափերը` մետրերով) 

Նշանի վրա 
նշված 

երթևեկության 
առավելագույն 
թույլատրելի 

արագությունը, 
կմ/ժ 

 

Արհեստական անհարթության տարրերը 
հիմնական եզրային 

լարի 
երկարությունը 

L 

առավելագույն 
բարձրությունը 

H 

լարի 
երկարությունը 

L 

առավելագույն 
բարձրությունը 

H 

30 0,50-0.70-ը 
ներառյալ 

0,05-0.06-ը 
ներառյալ  

0,50-0.70-ը 
ներառյալ 

0,05-0.06-ը 
ներառյալ  

40 0,90-1.10-ը 
ներառյալ 

0,05-0.06-ը 
ներառյալ 

0,90-1.10-ը 
ներառյալ 

0,05-0.06-ը 
ներառյալ 

 

 

 

 

 
 

    Աղյուսակ N 4 
Երթևեկության առավելագույն թույլատրելի 

արագությունը, կմ/ժ 
 

ԱԱ առանցքների միջև հեռավորությունը, մ 
 

20 35-60-ը  ներառյալ 
30 60-80-ը  ներառյալ 
40 80-125-ը  ներառյալ 

 
 
 
 
 
 

  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ 

             ՂԵԿԱՎԱՐ         Դ. ՍԱՐԳՍՅԱՆ 

